
“აფხაზი, რომელიც სახლს ააშე-
ნებს და ქართველის ეზოსკენ არ გაჭ-
რის ფანჯარას, ის აფხაზი არ არის”, 
– თითქმის საუკუნის წინ უწერია ეს 
სიტყვები აფხაზ მწერალს დიმიტრი 
გულიას. აფხაზი საზოგადო მოღვა-
წე, რომლის შემოქმედებაც ქართული 
კლასიკური მწერლობის თანაზიარი 
იყო, ვინც “ვეფხისტყაოსანი” უთარ-
გმნა ქართველ ხალხს და შოთასეულ 
სიბრძნეს აზიარა, ვინც ილიას, აკა-
კის, ვაჟას, მამია გურიელის, სანდრო 
შანშიაშვილის და ქართული სიტყვის 
სხვა ქომაგთ თაყვანს სცემდა, ქარ-
თული ზეპირსიტყვიერი მოტივებით 
ამდიდრებდა საკუთარ შემოქმედე-
ბით ტალანტს, დღემდე რჩება ქარ-
თულ-აფხაზური კულტურული და 
უწინარესად პოლიტიკური ურთიერ-
თობების განმსაზღვრელ ძალად. მის 
ბიოგრაფიას თვალს თუ გადავავ-
ლებთ, არცთუ უმნიშვნელოდ გვე-
სახება ფაქტი, რომ დიმიტრი გულია 
სწავლობდა გორის საოსტატო სემი-
ნარიაში, ხოლო 1924-1926 წლებში 
აფხაზურ ენას ასწავლიდა თბილისის 
სახელმწიფო უნივერსიტეტში. ყოვე-
ლივე ეს კი, ჩანს, რამდენად დადები-
თად აისახა მის ცნობიერებაში. აფხა-
ზი ხალხის უპირველეს ქომაგს, აფხა-
ზური ანბანის, პრესის, თეატრალური 
დასის შემქმნელს, თვით “აფხაზეთის 
ისტორიის” ავტორს ქართული საზო-
გადოება ყოველთვის, სიცოცხლეშიც 
და გარდაცვალების მერეც უდიდეს 
პატივს მიაგებდა.

აფხაზეთის ცნობილი მოვლენე-
ბის შემდეგ, ქართველობის სასახე-
ლოდ უნდა ითქვას, რომ დიმიტრი 
გულიას და სხვა აფხაზ მოღვაწეთა 
მიმართ პატივისცემა და მოკრძა-
ლება არა თუ განელდა, პირიქით, 
გაორმაგდა კიდეც. ამის დასტურია, 
თუნდაც აფხაზეთის სულიერებისა 
და კულტურის ცენტრის არსებობა 
თბილისში, რომლის მისიაა შეინახოს, 
შეინარჩუნოს წმინდა აფხაზურ–ქარ-

თული კულტურულ ურთიერთობათა 
საგანძური, განამტკიცოს აწ გაწყ-
ვეტილი კავშირები, აღადგინოს ორი 
ათეული წლის წინ გაწყვეტილი ლი-
ტერატურულ–კულტურული სივრ-
ცე.

მეშვიდე წელია ქალბატონი სვეტ-
ლანა ქეცბას ინიციატივით სული-
ერებისა და კულტურის ცენტრი დი-
მიტრი გულიას საიუბილეო დღეებს 
აღნიშნავს. მიმდინარე წლის 22 თე-
ბერვალს აფხაზეთის ლიტერატური-
სა და ხელოვნების შემოქმედებითი 
კავშირის მიერ გამოცემული ანთო-
ლოგიის “მცირე გულანი” (პოეზია, 
პროზა) სარედაქციო ჯგუფს და ავ-
ტორებს მასპინძლობდა. მოგვეხსე-
ნება, “მცირე გულანი” პირდაპირი 
მნიშვნელობით სეკლესიო, საღვთის-
მსახურო ორიგინალური ქართული 
კრებულია. სრული ლექსიკონური 
განმარტებით კი, “გულანი” შენახულ, 
შეკრებილ, დაცულს ნიშნავდა ძველ 
ქართულში. დღეს ეს სიტყვა სასურ-
ველი წიგნის სინონიმადაა ქცეული. 
გადაუჭარბებლად უნდა ითქვას, რომ 
ამ ანთოლოგიაში წარმოდგენილი პო-
ეტური და პროზაული ნაწარმოებები 
უთუოდ მეტად სასურველი განძია 
ქართული მწერლობის მოყვარულ-
თათვის.

“არცთუ შორეული წარსულის 
გააზრებასთან ერთად, აქვეა ეგზეს-
ტენციალურ ლაბირინთებში მოხეტი-
ალე, თანამედროვე ადამიანის გონე-
ბას ასხლეტილი რეალობის განცდა, 
რომელიც სულიერ კომფორტს თუ 
არა, განსაკუთრებულ განწყობას 
უდავოდ ქმნის”, –ვკითხულობთ წი-
ნათქმაში და მკითხველი თავად დაას-
კვნის, რომ აფხაზეთიდან დევნილ 
შემოქმედთა უმთავრესი თემა მაინც 
ტკივილია, მონატრებაა და მოლოდი-
ნი. ანთოლოგიის შექმნის ისტორიაზე 
და წიგნად გამოცემის აუცილებლო-
ბაზე ისაუბრა თავად რედაქტორმა, 
პოეტმა გენო კალანდიამ. გაიხსენა 

ქართველი და აფხაზი პოეტები, რომ-
ლებიც უკიდურესად დაძაბულ პო-
ლიტიკურ ვითარებაშიც კი ცდილობ-
დნენ ურთიერთ პატივისცემისა და 
სიყვარულის შენარჩუნებას. “მაგრამ 
რა ვუყოთ ამ გულს, რომელიც ვეღარ 
ივიწყებს ნოდარ დუმბაძეს”,–სინანუ-
ლით იგონებდა აფხაზი პოეტის დარ-
დიან სტრიქონებს... 

პროფესორმა ოთარ ჟორდანიამ 
ისაუბრა დიმიტრი გულიას დღეების 
ისტორიულ მნიშვნელობაზე, “მცირე 
გულანის”, როგორც ერთ–ერთი გა-
მორჩეული ანთოლოგიის მისიაზე– 
სრულფასოვნად წარმოჩნდეს აფხა-
ზეთის ქართული მწერლობა. საღა-
მოზე სიტყვით გამოვდნენ მწერალი 
ნანა ქარდავა, ისტორიკოსი ნუგზარ 
ანთელავა, აქვე იყვნენ პოეტი მანონ 
ბულისკერია და თათული რუხაძე, 
რომელთაც დიდი წვლილი მიუძღვით 
ანთოლოგიის გამოცემის საქმეში. 
ქალბატონ ლია სეხნიაშვილის ინიცი-
ატივით მოწვეული იყვნენ თბილისის 
ოპერისა და ბალეტის სახელმწიფო 
თეატრის სოლისტი ელენე ჯანჯა-
ლია და კონცერტმაისტერი ვიქტო-
რია ჩაპლინსკაია. მათ მიერ წარმოდ-
გენილ იქნა ქართველი პოეტების 
ლექსებზე შექმნილი რომანსები და 
საოპერო არიები. დიმიტრი გულიას 
საიუბილეო საღამოს უძღვებოდა 
ქალბატონი ციცინო ჯულუხიძე.

“სული საზღვარს გადასცდება 
ფრენით, ახლაც მახსოვს მისამართი 
შენი...” – ტერენტი გრანელის პო-
ეტურ სტრიქონებზე აჟღერებული 
აკორდები ლირიკულ განცდას სძენ-
და ყოველივეს. კედლიდან მომზი-
რალი ორი დიდი აფხაზის – გიორგი 
შარვაშიძისა და დიმიტრი გულიას 
პორტრეტები კი კვლავაც ეხმიანე-
ბოდნენ ქართულ–აფხაზურ წარ-
სულს, აწმყოს, დღევანდელობას.

დარიკო ფიფია

ქართველის ეზოსკენ გაჭრილი ფანჯარა

გადის წლები და სულ უფრო 
ძლიერდება ნოსტალგია ხალხზე, მი-
ტოვებულ ადგილებზე, ყველაფერ-
ზე, რაც ცხოვრების აზრს წარმოად-
გენდა. ახლა საბერძნეთში ცნობილი 

მევიოლინე, პედაგოგი, მუსიკალური 
ცხოვრების (კერძოდ, არტისტული 
დირექტორი), უნივერსიტეტის მუსი-
კალური ფაკულტეტის დეკანი ალექ-
სანდრე ხალაფსისი, რომელსაც მას-

პინძლობდა სულიერებისა და კულ-

ცნობილი მევიოლინის მასტერ-კლასები

ტურის ცენტრი, იგონებს სოხუმში 
გატარებულ ბავშვობის წლებს, სა-
დაც მამამისი ვლადისლავი უკრავდა 
სახელმწიფო სიმფონიურ ორკესტრ-
ში და სადაც მამამისი და დედა ალა, 
პიანისტი, ქმნიდნენ განუმეორებელ 
დუეტს აფხაზეთის სახელმწიფო ფი-
ლარმონიაში. ცნობისმოყვარე, ნი-
ჭიერი ბიჭუნა კარგად ახსოვთ მამა-
მისისა და დედამისის კოლეგებს და 
თვითონაც მადლიერების გრძნობით 
არის გამსჭვალული ყველაფრისად-
მი, რაც მის არცთუ შორეულ წარ-
სულს შეადგენდა. 

2013 წლის თებერვალში თბილის-
ში გატარებული დღეები დიდხანს 
ემახსოვრებათ ალექსანდრე ხალფ-
სისსა და მის სოხუმელ მეგობრებს, 
რომლებიც ამჟამად საქართველოს 
დედაქალაქში ცხოვრობენ. მას საინ-
ტერესო შეხვედრები მოვუწყვეთ 

თბილისის ვანო სა-
რაჯიშვილის სახე-
ლობის სახელმწიფო 
კონსერვატორიაში, 
თბილისის სიმფო-
ნიური ორკესტრის 
სამხატვრო ხელმძ-
ღვანელთან და თბი-
ლისის კამერული 
ორკესტრის ხელმ-
ძღვანელობასთან. 
ნორჩი მუსიკოსებისათვის, რომ-
ლებიც დღეს სოხუმის მუსიკალურ 
სასწავლებელში (თბილისში) სწავ-
ლობენ და მათი პედაგოგებისათვის 
ამაღელვებელი და შემეცნებითი იყო 
მასტერ-კლასები, რომელიც დიდი 
მონდომებით ჩაატარა ალექსანდ-
რემ. მეცადინეობებს ესწრებოდნენ 
სასწავლებლის დირექტორი დათო 
ოკუჯავა, პედაგოგები, მათ შორის 
სავიოლინო კლასის, აფხაზეთის სა-
ხელმწიფო ორკესტრის ყოფილი არ-

ტისტები: ალდონა კა-
ლანდაძე, მარინე და-
ვითულიანი, ვაჟა ჩუ-
ბინიძე. ალექსანდრეს 
მიერ მიცემული მნიშ-
ვნელოვანი რჩევები 
დიდხანს ემახსოვრე-
ბათ მოსწავლეებს თა-
თია ნიკოლაძესა და 
ლევან ჩხეიძეს.

სწრაფად გაირბი-
ნეს თბილისში ყოფნის 
დღეებმა ალექსანდ-

რე ხალაფსისისა და მისი ახალი მე-
გობრებისათვის. არ შეიძლება არ 
შევაფასოთ თავად ფაქტი იმათი ურ-
თიერთობისა, ვინც აფხაზეთის მუ-
სიკალური საძმოს ხერხემალს წარ-
მოადგენს, ვინც სულით ატარებს 
სიკეთეს, მშვიდობისმოყვარეობას 
და, ვინც ამჟამინდელი ურთიერთო-
ბების სირთულეების მიუხედავად, 
პოულობს საშუალებას შეხვდეს, 
უყვარდეს, ახსოვდეს ხელოვანის 
მთავარი დანიშნულება — ცხოვრე-
ბაში პოზიტიური საწყისის მსახურე-
ბა. იმედი გვაქვს, რომ დადგება ის 
ბედნიერი დრო, როცა ყველა, ვისაც 
უყვარს ჩვენი ქვეყანა და ისწრაფის 
აღზარდოს ახალგაზრდა თაობა 
პროფესიონალიზმის საფუძვლებზე 
და სიყვარულისა და ძმობის სულით, 
აფხაზეთში შეიკრიბება. 

გმადლობთ, 
ალექსანდრე ხალაფსის!

სვეტლანა ქეცბა
საქართველოსა და 

აფხაზეთის ხელოვნების
დამსახურებული მოღვაწე

8 მარტს ქალთა საერთაშორისო 
დღისადმი მიძღვნილ ღონისძიებას 
დავესწარი აფხაზეთის სულიერები-
სა და კულტურის ცენტრში, რომელ-
საც ქალბატონი სვეტლანა ქეცბა 
ხელმძღვანელობს.

მართალი გითხრათ, ყოველდ-
ღიური სამსახურებრივი რუტინით 
დაღლილს ნაკლებად თუ მიფიქრია, 
რა დამხვდებოდა იქ, ანკი როგორ 
გავიფიქრებდი, რომ დღეს, როდე-
საც არამომგებიანი, თითქოს დავიწ-
ყებული თემაა აფხაზეთი, ეს პატარა 
ლამაზი საღამო სულს შეძრავდა და 
ყველაზე შთამბეჭდავი დღის კვალს 
დატოვებდა.

საერთოდ ისეთი დიდი ტკივილია 
აფხაზეთი, მე მასზე არაფერს ვწერ. 
ყველა თავისებურად გამოხატავს 
ამ ტკივილს და მეც, ალბათ, არა 

ვარ გამონაკლისი, მაგრამ აქ ვერ 
გავჩუმდები. ძალიან ბევრ პრეზენ-
ტაციას თუ მოგონებებს დავსწრე-
ბივარ აფხაზეთის თემაზე, ძალიან 
ბევრი საღამოც ყოფილა, მაგრამ 
არც ერთს არ შეუძრავს ჩემი სული 
ასეთი სიძლიერით....

ალბათ, იფიქრებთ, რა მოხდა 
ასეთი იქ, ერთ პატარა ოთახში რუს-
თაველზე, სადაც ეს საოცარი ორგა-
ნიზაცია, საოცარი პატარა უჯრედი, 
უზარმაზარი სულიერებით ფუნქცი-
ონირებს. 

არ ვიცი, შევძლებ კი იმის გადმო-
ცემას, რადგან ყოველთვის მჯერო-
და, რომ განცდილის ფურცლებზე 
გადატანა აფერმკრთალებს მოვლე-
ნებს, მაგრამ შევეცდები ის მაინც 
ვთქვა, რაც ხდებოდა...

არანაირი ოფიციოზი არ იყო... 

თითქოს შინაურ გარემოში ვისხე-
დით ჩაითა და ტკბილეულით გაშ-
ლილ მაგიდებთან, საკმაოდ ცნობა-
დი სახეები იყვნენ და ყველანი იხ-
სენებდნენ მორიგეობით აფხაზეთს, 
ყველას ისეთი პირადი ისტორია 
ჰქონდა მოსაყოლი, რომელიც მხო-
ლოდ მისი იყო და არც არსად და-
უწერია ალბათ.... მონათხრობი ორი 
ერის უზარმაზარ სიყვარულს გამო-
ხატავდა. უსმენდა ეს აფხაზი ქალ-
ბატონი ამ მონათხრობს, ვუსმენდი 
მეც და ვფიქრობდი, ნეტა ეს მთელ 
ქვეყანას ესმოდეს-მეთქი, ნეტა, რა-
საც ეს სითბო და ეს ტკივილი, აფ-
ხაზი და ქართველი ქალბატონების 
ერთად მოსმენილი თუ განცდილი 
იწვევს. ნეტა მთელი ქვეყანა ასე 
აზროვნებდეს-მეთქი... სულ უფრო 
მემატებოდა აღფრთოვანება, სულ 
უფრო მემატებოდა იმედი, რომ თუ 
ასეთი რამ აქ, ამ ოთახში შეიძლე-
ბა, ესე იგი, იმედი არსებობს და მე, 
რომელსაც უკვე თითქმის არაფრის 

წარსულში დაბრუნება...



ბიულეტენი 5
მჯერა, მართლაც მივხვდი, რომ ეს 
ურთიერთობა ყოვლისშმძლეა....

თითოეული ამ ცენტრის ლამაზი 
სულის თანამშრომელი, ქალბატონე-
ბი: ლია სეხნიაშვილი, ციცინო ჯუ-
ლუხიძე, ნათია არქანია გვეფერე-
ბოდნენ სიტყვების გარეშე.

შესანიშნავი იყო მომღერალი 
მამუკა მანჯგალაძე და ბექა ჯავა-
ხიშვილისა და ვახტანგ ზეიკიძის 
ფოლკლორული დუეტი, საოცრად 
ნიჭიერად აჟღერებული ფანდურითა 
და სალამურით, რაც კიდევ უფრო 
ტკბილს და ამავდროულად მძიმეს 
ხდიდა ამ შესანიშნავ შეკრებას.

ბოლოსკენ თავი ვეღარ შევიკავე 
და როდესაც ქალბატონმა სვეტლა-
ნამ საჩუქრად მათი ცენტრის მიერ 
და უწმიდესის კურთხევით გამოშვე-
ბული წიგნი “უფალი სუფევს, მშვე-
ნიერება შეიმოსა” გვაჩუქა ყველა 
მონაწილეს, რაღაც წარწერის გაკე-
თება ვთხოვე წიგნზე... მხოლოდ და 
მხოლოდ იმ მიზნით, რომ ეს მშვე-
ნიერი ქალბატონები, რომლებმაც 
უდიდესი ტრაგედიები გადაიტანეს, 
რომლებიც ჩემს თვალში გმირები 
არიან, ამ ტრაგედიის მიუხედავად 

დღეს ერთად იყვნენ. მინდოდა, ისი-
ნი დარჩენილიყვნენ მუდამ ამ წიგ-
ნის ფურცლებზე.

არ ვიცი, მადლობა ვუთხრა, თუ 
როგორ იქცვიან ამ შემთხვევაში. 
ვიცი, მადლობა ძალიან ცოტაა.

მოვდიოდი და ცრემლებს ვეღარ 
ვიკავებდი ემოციებისგან.... როგორ 
მინდოდა ისეთი ძლიერი ვყოფილი-
ყავი, რომ ამ პატარა, საოცარი ორ-
განიზაციისთვის რაღაც ფინანსური 
დახმარება გამეწია, რომ მათ ასეთი 
საღამოების ხშირად გამართვა შეძ-
ლებოდათ და როდესაც გავიგე, რომ 
უსახსრობის გამო მათი შექმნილი 
12-კაციანი ანსამბლიც კი ვერ შე-
ინარჩუნეს, სულ საგონებელში ჩავ-
ვარდი...

ამაზე მნიშვნელოვანი საქმეები 
ნუთუ არსებობს, ნუთუ იმაზე დიდი 
საქმეებია ქვეყანაში, რომ აფხაზი 
და ქართველი ერის ასეთი სიყვარუ-
ლის ხიდი, ასეთი ოაზისი არ იყოს 
ხელშეწყობილი.

სენტიმენტალური არ ვარ, მაგ-
რამ რამდენადაც უცნაური არ უნდა 
იყოს, პირველად დავბრუნდი ჩემს 
სოხუმში, ჩემს აფხაზეთში იმ საღა-

მოს, ისეთსავე ბედნიერ ქალაქში, 
როგორიც ის იყო ჩემს მეხსიერება-
ში.

მადლობა იმ საღამოს თითოეულ 
მონაწილეს და მადლობა, რა თქმა 
უნდა, ამ საღამოს იდეის ავტორს, 
სულისჩამდგმელსა და ორგანიზა-
ტორს, უდიდეს ქალბატონს, სვეტ-
ლანა ქეცბას, მადლობა ამ დაბრუნე-
ბისთვის...

სანამ თუნდაც ერთი ასეთი აფ-
ხაზი ქალბატონი იარსებებს, სანამ 
ერთი ასეთი საღამოს ჩატარების 
სურვილი იარსებებს, აფხაზეთი 
არასოდეს იქნება “სხვისი”.

გეფერებით, სიყვარულით და 
უდიდესი მოწიწებით, ქალბატონო 
სვეტლანა...

ნაზირა კაკულია
თბილისის ივ. ჯავახიშვილის 
სახელობის უნივერსიტეტის 

ეკონომიკისა და ბიზნესის 
ფაკულტეტის ასოცირებული 

პროფესორი, სოხუმის 
უნივერსიტეტის ყოფილი 

თანამშრომელი, ეკონომიკის 
დოქტორი

წმ. გიორგი მთაწმინდელის სახე-
ლობის სასწავლო უნივერსიტეტი-
სა და აფხაზეთის სულიერებისა და 
კულტურის ცენტრის თაოსნობით 15 
მარტს საქართველოს საპატრიარ-
ქოს ტელევიზია “ერთსულოვნების” 
დარბაზში მოეწყო სვანური მუსიკის 
საღამო, რომელშიც მონაწილეობდ-
ნენ ფოლკლორული ანსამბლი “კვი-
რია” (ხელმძღვანელი გურამ კვას-
ტიანი) და ქართული საბრძოლო 
ხელოვნების წარმომადგენლები — 
“შავფაროსნები” (ხელმძღვანელი 

ლაშა კობახიძე). საღამოს უძღვე-
ბოდნენ თბილისის წმ. ალექსანდრე 
ნეველის სახელო-
ბის ტაძრის წინამ-
ძღვარი დეკანოზი 
ბიძინა (გუნია) და 
ცნობილი პოეტი 
ერეკლე საღლი-
ანი. ანსამბლმა 
შეასრულა სვა-
ნური საგალობ-
ლები, ხალხური 
სიმღერები, სა-

ცეკვაო ნომრები. “შავფაროსნებმა” 
წარმოადგინეს ქართული საბრძო-
ლო ხელოვნების სხვადასხვა ილეთი. 
დამსწრე საზოგადოებას მიესალმ-
ნენ და სვანურ ფოლკლორზე ისაუბ-
რეს აფხაზეთის უმაღლესი საბჭოს 
დეპუტატმა, მწერალმა აკაკი (გასავ) 
გასვიანმა, ცნობილმა მსახიობმა 
რუსლან მიქაბერიძემ. მხიარული 
განწყობა შექმნა მსახიობმა და პა-
როდისტმა დათო როსტომაშვილმა. 
კონცერტს ესწრებოდა საფრანგე-
თის არმიის წარმომადგენელი ჟან 
ფრედ კრუზიარდი, რომელიც სა-
ქართველოში საგანგებო სიტუაცი-
ების მართვის ხაზით მუშაობს. მან 
აღფრთოვანება ვერ დამალა ქართუ-
ლი საბრძოლო ხელოვნებით, კუთ-
ხეების მდიდარი ფოლკლორით, რაც 
ადასტურებს, რომ საქართველო უძ-
ველესი კულტურის ქვეყანაა.

სვანური საგალობლების საღამო

“პირველად იყო სიტყვა...”
 “.. ყოველი საიდუმლო 

ამას ენასა შინა დამარხულ არს”
იოანე ზოსიმე

კოტე მაყაშვილი

თამარ მეფეს, თამარ წმინდას, თამარ მშვენიერს
ჩემმა ენამ რომ აფრქვიოს ალმასი და იაგუნდი,
რომ მოვიხმო, მოვიშველო ანგელოზთა მწყობრი გუნდი,
რაფაელის ღვთაებრივი ყალამიც რომ მოვიმარჯვო
რომ ბუნების სამხატვროზე ფერთა ქმნაში გავიმარჯვო
ვერ დაგხატო, ვერ გადიდო შესაფერად “შუქ-მფინარო, 
თამარ წყნარო, შესაწყნარო, ხმა ნარნარო, პირმცინარო...”

***
ქება ხოტბა მე არ ძალმიძს... საიმისო ნიჭი არ მაქვს:
საქართველოს კაეშანი მტკივნეულის გულით დამაქვს!
გესლიანი არის იგი ტვინში გველად შეხიზნული
მის მოთხრობით სევდიანმა ვერ ვახარო შენი სული!
მოიღუშა, დაგვიბნელდა ცა, ელვარე და მცინარი. 
ჩასვენებულს, ცხოველ მყოფელს, მზეს დასტირის ჩვენი ნარი!
აღარ გვყევხარ, დიდო თამარ, მოგვარიდა ღმერთმა პირი,
აღარა გვყავს მემკვიდრენი: დაგვეხოცა ყველა გმირი!
საქართველოს ლამაზ სხეულს ნაქანდაკევს ნათალ ხელით,
სულდგმულს შენის მძლავრის სულით, მოსილს წმინდა 

შუქ-ნათელით,
ბრძოლის ალში გამოწრთობილს, გაკაჟებულს, გარკინებულს,
მუხთალ ბედის ჯადოქრობით ღონემიხდილს, დაძინებულს, 
ტურა-მგელი დაეხვია!... ყველამ გაჰკრა იმას კბილი, 
გასწეწა და გამოსწეწა, გაიჩინა ლუკმა ტკბილი!
მის საშველად არვინ მოდის. არსადა სჩანს მისი მხსნელი...
მაფლეთილი მკერდის წყლულით შადრევანობს სისხლი ცხელი!
არსად სჩანან მისი შვილნი, სიყვარულით რომ აღზარდა:
ლომბუმბერაზთ მოდგმა, ეჰა, დაწვრილმანდა, გადაგვარდა!
არას დავსდევთ, მშობლის განძი ვინ და როგორ გაიტაცა,
ჩვენი გრძნობა და გონება... ნაცრის ქექამ გაიტაცა,
მის საშველად არვინ მოდის... ემატება ჭირსა ჭირი;
თამარ დიდო, თამარ გმირო, დაგვეხოცა ყველა გმირი!

***
სისხლის ზღვაში დავცურავდით გულგანაწონ, განგმირულნი,
ჯვარს ვაზისას ვიფარავდით თავდადებულ-განწირულნი,
ველურთ ურდომ არა ერთხელ ჩვენ სახლ-კარი დაგვიმეხა,
მაგრამ მაინც ლომის გული, ოდნავაც ვერ გაგვიტეხა!
საუცხოვო, დიად ტაძართ გუმბათები ცას სწვდებოდნენ...
იქ ივერთა ლოცვის ხმანი ღვთის წინაშე არ სწყდებოდნენ...
იქ ისმოდა წმინდა მამათ აღმაფრენი ქადაგება, 
იქ შეიქმნა ერის სულის ხელუქმნელი ქანდაკება!
დროთა ბრუნვის ქარიშხალმა ის ტაძრები დაგვინგრია, 
ჩვენი სულის ქანდაკება გაგვითელა, დაგვიმსხვრია!...
შემოგვეჭრნენ ბარბაროსნი ჩვენივ ხელით ნაგებ ხიდით
და ერთს წუთში დაგვეკარგა, ათას წლობით რასაც ვქმნიდით!..
დაგვეღუპა ყოველივე... ჯვარი ვაზის ჩვენთვის გახმა...
შთენილ ტაძართ კედელთ შორის აღარ ისმის ივერთა ხმა!

და გაურბის უფლის სახლსა დიდი, მცირე, კარგი, ცუდი...
იქ ვერავის შეიტყუებ თუნდ შეუგდო მას შიგ ქუდი!..
ცას ვერ ასმენს თავის სევდას ერი ჩაგრულ დატანჯული,
თამარ მეფევ, თამარ წმინდავ დაგვეკარგა რწმენა, რჯული!..

***
დიდმა შოთამ, შენმა შოთამ, შენის ტრფობით მგოსნად ქმნილმა, 
მზის სხივები მოგაფინა ენა მჭევრმა, ენა ტკბილმა.
ხორციელი სილამაზე შეუთანხმა სულიერსა:
შენი სახე ღვთაებრივი დაუხატა ქართველ ერსა!
სიყვარულის დიდი გრძნობა უფრო მეტჰყო, გაადიდა,
გულთა ტრფობა ღრმა და წრფელი აყვავილა და ადიდა!
ქვემძრომ ვნებას მოაგლიჯა ხარბი თვალი და ნესტარი, 
მიჯნურს, ტანჯვით განწმენდილსა, ბოლოს ასვა მან ნექტარი,
ქალის სახე შენს დროს, თამარ, მნათობივით აშუქებდა,
და რაინდი მოტრფიალე მშვენიერსა რას უქებდა;
სულსა სპეტაკს, სინარნარეს, კდემა მოსილს გულსა მთლიანს,
სიყვარულსა თავგანწირულს, ალერსს ტკბილსა, ნათელ მზიანს,
მიჯნურთ წესით ვაჟკაცისთვის ბევრი იყო რამ საჭირო:
სიმამაცე და სიმტკიცე, საქმე დიდი და საგმირო;
ველად გაჭრა, თავის გულში ღრმა ჩახედვა, ტანჯვად ქცევა,
შორით ჭვრეტა, შორით კვდომა, შორით ცხარე ცრემლთა

ფრქვევა!
ასე იყო ღვთაებრივო, ეხლა ასე აღარ არი!
გადაუწყდა შუაზედა ჩვენს ზნეობას წმინდა ფარი!
მიჯნურის და ავხორცისა შორის არ სჩანს უკვე ზღვარი, 
აბობოქრდა თავაშვებულ გრძნობათ მღვრიე, მთვრალი ღვარი!
ქალის ტანი გააშიშვლა წამბილწველმა ვნების თვალმა,
ააძგერა ლაყე გული წუთიერმა ჟინის ალმა.
სიყვარული, ცით მოხსნილი, მჭკნარი დუქნის დახლზე გდია,
და მშვენების ტაძრის კარი ნადირთათვის არის ღია!
ჰე მგოსანო, არვინ გიქებს ამგვარ ჰანგსა კადნიერო!
მიმიხვდები მხოლოდ შენა, თამარ ქალო, მშვენიერო!...

***
ასე არის!.. მაგრამ მაინც გულს არ ვიტეხ მე და ველი!
ჩვენ სიცოცხლეს უდგას მცველად შენი საქმე და სახელი!
მიწის არ ხარ და მიწაში, მწამს, არცა ხარ დამარხული;
სულსა გრძნეულს, მიცემულსა შენა გმალავს ქართვლის გული!
და ეს გული გაგაღვიძებს, აივსება ლომის ძალით...
ახ, შენს მოსვლას ტრიუმფალურს უკვე ვხედავ მგოსნის თვალით:
მობრძანდება სხივოსანი, მომღიმარი, ლმობიერი, 
მუხლმოდრეკით გეგებება აღდგენილი შენი ერი!
წინ მიგიძღვის ძლევის დროშა, უკან მოგდევს გმირთა ჯარი,
მღვდელმთავრისა ხელში ჰყვავის წმინდა ნინოს ვაზის ჯვარი!
მზე დაჰხარის მთათა გვირგვინს, ხავერდოვან ბარს და მდელოს
ზღვიდან ზღვამდე გრგვინავს: “ვაშა, თავისუფალ საქართველოს!”

2013 – წმიდა თამარ მეფის ხსენების წელი

(გაგრძელება მე-8 გვ.)

ღვთიური მადლის შემობრძანება
უწმიდესისა და უნე-

ტარესის, სრულიად სა-
ქართველოს კათოლი-
კოს-პატრიარქის ილია II 
ლოცვა-კურთხევით აფხა-
ზეთის სულიერებისა და 
კულტურის ცენტრის მო-
ნაწილეობით გრძელდება 
აფხაზეთიდან დევნილი 
ოჯახების დალოცვა. 28 
მარტს თბილისში, ქერჩის 
ქ. №6-ში მდებარე ყოფი-
ლი მსუბუქი მრეწველო-

ბის ტექნიკუმის შენობაში 
ჩასახლებულ 135 ოჯახს 
ეწვივნენ მოძღვრები: მამა 
დავითი (კონჯარია), მამა 
თომა (შენგელია) და მამა 
ნიკოლოზი (სხულუხია). 
მათ კომპაქტურ ჩასახლე-
ბაში ბიჭვინთის ყოვლადწ-
მიდა ღვთისმშობლის ხატი 
მიაბრძანეს, გადაიხადეს 
პარაკლისი და აკურთხეს 
ოჯახები.

დევნილ მოზარდებთან შეხვედრა
წმ. სამების საკათედრო 

ლავრასთან არსებულმა 
ახალგაზრდობის სული-
ერი და ინტელექტუალუ-
რი განვითარების ცენტ-
რმა დაუნის სინდრომის 
საერთაშორისო დღესთან 
დაკავშირებით აფხაზეთი-
დან დევნილ შეზღუდული 
შესაძლებლობების მქონე 
მოზარდებს უმასპინძლა. 
პროექტის ფარგლებში 
აფხაზეთის განათლებისა 
და კულტურის სამინისტ-

როს ინიციატივით მოეწყო 
ფოტოგამოფენა, ხატვის 
პრაქტიკული სავარჯი-
შოები და მოზარდებს სა-
მახსოვრო საჩუქრები გა-
დაეცათ, ხოლო დეკანოზ 
ბიძინას (გუნია) თხოვნით 
მოზარდებს მარხვის, აღ-
სარებისა და მაზიარებ-
ლობის შესახებ ესაუბრა 
წმ. სამების საკათედრო 
ლავრის მღვდელმსახური 
არქიმანდრიტი ალექსი 
(არაჩემია).

წმიდა დიმიტრი ყიფიანი დაიბადა 
1814 წლის 14 (27) აპრილს გორის მაზ-
რის სოფელ მერეთში ივანე ყიფიანისა 
და ბარბარე ფურცელაძის ოჯახში. დი-
მიტრი ტფილისში აღზარდეს ნათესა-
ვებმა, მარიამ ყიფიანმა და ნიკიფორე 
ფიოდოროვმა.

1830 წელს დიმიტრი ყიფიანმა ტფი-
ლისის კეთილშობილთა სასწავლებელი 
დაამთავრა და იქვე დაინიშნა მასწავ-
ლებლად.

ჭაბუკი დიმიტრი მონაწილეობდა 
1820-1830-იანი წლების კულტურულ-სა-
განმანათლებლო პროცესში, რომელიც 
მიზნად ისახავდა ქართული კულტურის 
გამოცოცხლებასა და აღორძინებას.

დიმიტრი ყიფიანს სწორედ კულტუ-
რულ-საგანმანათლებლო ცხოვრების 
აღორძინება მიაჩნდა ქართველი ხალხის 
ეროვნული თვითშეგნების გამთლიანე-
ბისა და განმტკიცების საფუძვლად.

დიმიტრი ყიფიანი აქტიურ მონაწი-
ლეობას ღებულობდა 1832 წლის შეთქ-
მულებაში. დოკუმენტებიდან ირკვევა, 
რომ იგი დაახლოებული ყოფილა შეთქ-
მულების ორგანიზატორთა ჯგუფთან. 
შეთქმულებაში მონაწილეობის გამო დი-
მიტრი ვოლოგდაში გადაასახლეს და გუ-
ბერნატორის კანცელარიაში გაამწესეს.

1837 წელს დიმიტრი საქართველოში 
დაბრუნდა და სახელმწიფო სამსახურ-
ში ჩადგა. იმ დროს საქართველო რუსე-
თის იმპერიის ნაწილი იყო და ქვეყანა-
ში ეროვნულ იდეებს დიდი გასაქანი არ 
ჰქონდა. დიმიტრიმ შეძლო მისი მაღალი 
თანამდებობები გამოეყენებინა ქვეყნის 
გაძლიერებისა და ეკლესიის აღორძინე-
ბისათვის. იგი სხვა ქართველ მამულიშ-
ვილებთან ერთად აქტიურად იბრძოდა 
საქართველოს ეკლესიის ავტოკეფა-
ლიის აღდგენისა და ქვეყანაში მართ-

ლმადიდებლური მსოფლმხედველობის 
განმტკიცებისათვის.

1845 წელს დიმიტრი ყიფიანი ნინო 
ჭილაშვილზე დაქორწინდა. ნინო, წმიდა 
სოლომონ მეფის მეუღლის, მარიამის 
მზრუნველობით იზრდებოდა პეტერ-
ბურგში. მათ ექვსი შვილი შეეძინათ, 
რომელთაგან სამი მცირეწლოვანი გარ-
დაეცვალათ. დიმიტრი ყიფიანს დარჩა 
სამი შვილი: ნიკოლოზი, კონსტანტინე 
და ელენე.

წმიდა დიმიტრი ყიფიანის თანად-
გომითა და უშუალო მონაწილეობით 
იქნა დაარსებული: საჯარო ბიბლიოთე-
კა, პროფესიული ქართული თეატრი, 
ეროვნული ჟურნალისტიკა, ტფილისის 
სათავადაზნაურო-საადგილმამულო 
ბანკი, “ქართველთა შორის წერა-კითხ-
ვის გამავრცელებელი საზოგადოება” და 
მრავალი სხვა. გარდა ამისა, სხვადასხვა 
დროს, დიმიტრი ყიფიანი იყო ტფილისი-
სა და ქუთაისის გუბერნიების თავადაზ-
ნაურობის წინამძღოლი და ტფილისის 
ქალაქისთავი.

დიმიტრი ყიფიანის შუამდგომლობით 
დაარსდა პირველი ქართული ჟურნალი 
“ცისკარი”. მანვე განსაზღვრა ჟურნა-
ლის თემატიკა, რომელიც ყველა კატე-
გორიისა და სოციალური ფენის მკითხ-
ველს ითვალისწინებდა. დიმიტრი ყი-
ფიანს არ გამორჩენია მხედველობიდან 
სამშობლოს გარეთ მცხოვრებ ქართველ-
თა ინტერესებიც. დიმიტრი ყიფიანის სა-
მეცნიერო-ისტორიულ ნაშრომებში და-
მუშავებულია საქართველოს ისტორიის 
არაერთი საკვანძო საკითხი: ქართველ-
თა ეთნოგეზისი, სახელმწიფოებრიობი-
სა და რელიგიის ისტორია, ისტორიული 
გეოგრაფიის ცალკეული საკითხები, 
ქართული დამწერლობის წარმოშობა-
განვითარება და სხვა.

ეროვნულ საკითხში დიმიტრი ყიფი-
ანისთვის ამოსავალი იყო დებულება, 
რომლის მიხედვითაც მხოლოდ ის ერი 
შეიძლება დაადგეს პროგრესის გზას, 
რომელიც აზროვნებს და მეტყველებს 
მშობლიურ ენაზე. მას შემდეგ, რაც სას-
წავლო დაწესებულებებში ქართული 
ენის დევნა-შევიწროების ტენდენცია გა-
მოიკვეთა, დიმიტრი ყიფიანი კავკასიის 
ხელისუფლებას აშკარა ოპოზიციაში 
ჩაუდგა და არსებული სასწავლო-საგან-
მანათლებლო პოლიტიკის მწვავე და შე-
ურიგებელი კრიტიკა დაიწყო: “მერე რა 
ენისას ამბობენ კაცობრიობის მგმობელ-
ნი, უნდა გაჰქრესო? იმ ენისას, რომელ-
საც ლაპარაკობდნენ ვახტან გორგასლა-
ნი, დავით აღმაშენებელი, თამარ მნათო-
ბი; რომელზედაც ქრისტიანობას გვიქა-
დაგებდნენ მოციქულთა თანასწორნი და 
ათცამეტნი სირიელნი მამანი; რომელზე-
დაც ჰმწერლობდნენ პოეტნი, როგორც 
შოთა რუსთაველი, ფილოსოფოსნი, 
როგორც პეტრიწი, სჯულისმდებელნი, 
როგორც ვახტანგ მეფე; რომელსაც აქვს 
ანბანი უმარტივესი და უბუნებითესი ყო-
ველთა ანბანთაგან!..” – წერდა დიმიტრი.

1886 წელს ტფილისის სემინარიის 
რექტორის ჩუდეცკის მკვლელობისათ-
ვის, საქართველოს ეგზარქოსმა პავლე 
ლებედევმა, ქართველი ერი ამბიონი-
დან დასწყევლა. როდესაც დიმიტრი ყი-
ფიანმა ეს ამბავი შეიტყო, ეგზარქოსს 
ხაშურიდან დეპეშა გაუგზავნა, სადაც 
მოკრძალებით, მაგრამ შეუვალი პირდა-
პირობით წერდა: “...თუკი ეს ყველაფერი 
მართალია, თქვენი ღირსების გადარჩენა 
შეიძლება მხოლოდ იმით, რომ შერცხვე-
ნილი დაუყოვნებლივ განიდევნოს შეჩ-
ვენებული ქვეყნიდან...” პრაქტიკულად 

წმიდა დიმიტრი ყიფიანი (+1887)
14 (27) აპრილი

საეკლესიო კალენდარი
2 აპრილი (სამშ.) 	 – მოწამე ფოტინეს ხსენება (დაახ. 66წ.);
3 აპრილი (ოთხშ.)	 – ღირსი იაკობ ეპისკოპოსის, აღმსარებლის ხსენება (VIII ს.)
	    (პირველშეწირულის ლიტურგია);
5 აპრილი (პარ.)	 – ღირსი მოწამე ნიკონ ეპისკოპოსის და მისთა 199 მოწამეთა 
	    ხსენება (251წ.) (პირველშეწირულის ლიტურგია);
6 აპრილი (შაბ.) 	 – ყოვლდაწმიდა ღმრთისმშობლის ხარების წინადღესასწაული 
	    (წმ. იოანე ოქროპირის წირვა);
7 აპრილი, დიდი მარხვის მე-3, ჯვრის თაყვანისცემის კვირა: 
	 – ხარება ყოვლადწმიდისა ღმრთისმშობელისა
	    (წმ. ბასილი დიდის წირვა. ხსნილი თევზით)
8 აპრილი (ორშ.) 	 – კრება მთავარანგელოზისა გაბრიელისა;
10 აპრილი (ოთხშ.) 	 – დიდი მარხვის განზოგება. წმ. იოანეს, მანგლელი 
	    ეპისკოპოსის ხსენება (1751 წ.) (პირველშეწირულის ლიტურგია);
12 აპრილი (პარ.) 	 – წინასწარმეტყველ იოადის ხსენება (X საუკუნე ქრისტეს წინ) 
	    (პირველშეწირულის ლიტურგია);
13 აპრილი (შაბ.) 	 – მიცვალებულთა ხსენება (წმ. იოანე ოქროპირის წირვა);
14 აპრილი, დიდი მარხვის მე-4 კვირა 	 – ღირ. იოანე კლემაქსის ხსენება (649 წ.) (წმ. ბასილი დიდის წირვა);
17 აპრილი (ოთხშ.) 	 – ღირ. იოსებ მგალობელის ხსენება (883 წ.);
18 აპრილი (ხუთშ.) 	 – (ცისკარზე) ღირ. ანდრია კრეტელის დიდი კანონის კითხვა 
	    (პირველშეწირულის ლიტურგია);
19 აპრილი (პარ.) 	 – წმ. ევტიქის (კონსტანტინეპოლის მთავარეპისკოპოსის) ხსენება
	    (პირველშეწირულის ლიტურგია);
20 აპრილი, დაუჯდომლის შაბათი 	 – ღვთისმშობლის დაუჯდომლის გალობა 
		   (წმ. იოანე ოქროპირის წირვა);
21 აპრილი, დიდი მარხვის მე-5 კვირა 	 – ღირ. მარიამ მეგვიპტელის ხსენება (წმ. ბასილი დიდის წირვა);
23 აპრილი (სამშ.) 	 – ქვაბთახევის მონასტერში წამებულთა მამათა და დედათა 
	    ხსენება (1386წ.);
24 აპრილი (ოთხშ.) 	 – მღდელმოწამე ანტიპას ხსენება (დაახ. 68 წ.)
	    (პირველშეწირულის ლიტურგია);
26 აპრილი (პარ.) 	 – წმ. დიმიტრი ყიფიანის ხსენება (1887 წ.);
	    (პირველშეწირულის ლიტურგია);
27 აპრილი, ლაზარეს შაბათი 	 – ქებაი და დიდებაი ქართულისა ენისაი
	    (წმ. იოანე ოქროპირის წირვა. ხსნილი თევზით);
28 აპრილი, დიდი მარხვის მე-6, ბზობის კვირა.
	    (წმ. იოანე ოქროპირის წირვა. ხსნილი თევზით);
ვნების შვიდეული 	    (ორშაბათს, სამშაბათსა და ოთხშაბათს წაიკითხება წმინდა 
	    ოთხთავი) 
29 აპრილი, დიდი ორშაბათი 	 – (პირველშეწირულის ლიტურგია)
30 აპრილი, დიდი სამშაბათი 	 – (პირველშეწირულის ლიტურგია)

1 მაისი, დიდი ოთხშაბათი 	 – (პირველშეწირულის ლიტურგია)
2 მაისი, დიდი ხუთშაბათი 	 – საიდუმლო სერობის ხსენება (წმ. ბასილი დიდის წირვა) 
3 მაისი, დიდი პარასკევი 	 – უფლის მაცხოვნებელ ვნებათა ხსენება
	    (წირვას არ უჩენს, მძიმე მარხვა) 12 ვნების სახარების კითხვა
4 მაისი, დიდი შაბათი 	 – (წმ. ბასილი დიდის წირვა)
5 აპრილი, კვირა, 	 ბრწყინვალე აღდგომა იესო ქრისტესი

ყიფიანმა ეგზარქოსს საქართველოს და-
ტოვება მოსთხოვა.

ამის გამო დიმიტრი თანამდებობი-
დან გადააყენეს და სტავროპოლში გადა-

ასახლეს. გადასახლებაში ყოფნა დიმიტ-
რი ყიფიანს დიდხანს არ მოუწია. 1887 
წლის 24 ოქტომბერს იგი ვერაგულად 
მოკლეს. ღამით მის ოჯახში ჯალათი 
შეიპარა, თავში ურო ჩაარტყა და მოჰკ-
ლა. “ის ტვინი, რომელიც საქართველო-

ზე ჰფიქრობდა, თავზე გადაანთხიეს... 
იმ გულზე, რომელიც სამშობლოსათვის 
სძგერდა, ცივი ხელები დააკრეფინეს”, – 
წერდა აკაკი წერეთელი.

“წმიდათა ცხოვრებანი”. წ. II. 
თბილისი, 2008

საპასექო წელიწადი არის პას-
ქალია-კალენდრის წლიური ციკლის 
მოძრავი (ცვალებადი) წრე, რომლის 
მეშვეობითაც “მოძრავ” დღესასწაულ-
თა მონაცვლეობა რეგულირდება. იგი 
მოიცავს დროის ინტერვალს აღდგომი-
დან მომდევნო აღდგომამდე და, პირო-
ბითად, სამ პერიოდად იყოფა: აღდგო-
მიდან ყოველთა წმიდათა კვირიაკემდე 
(სულთმოფენობის შემდგომი კვირა); 
ყოველთა წმიდათა კვირიაკიდან მეზ-
ვერისა და ფარისევლის კვირამდე და 
მეზვერისა და ფარისევლის კვირიდან 
მაცხოვრის ბრწყინვალე აღდგომამდე. 
აღსანიშნავია, რომ სამივე ეს პერიოდი 
განსხვავებული ლიტურგიკული თავი-
სებურებებით ხასიათდება. 

საპასექო წლის მოდელირება რამ-
დენიმე საკითხის დადგენას უკავშირ-
დება, რომელთა შორის გამოვყოფდით 
კვირის შვიდეულების კვირა და ორშა-
ბათი დღით დაწყებას.

კვირის შვიდეულები აღდგომიდან 
სულთმოფენობამდე კვირა დღით იწ-
ყება და შაბათით სრულდება, ხოლო 
სულთმოფენობიდან მომდევნო აღდ-
გომამდე კი ორშაბათი დღით იწყება და 
კვირა დღით მთავრდება. შესაბამისად 
ამისა, ზატიკის პერიოდში აღდგომიდან 
სულთმოფენობამდე მეორე კვირას II 
შვიდეული მოსდევს, მესამე კვირას − III 
შვიდეული და ა.შ., ხოლო სულთმოფე-
ნობიდან პირველ კვირას − II შვიდეული, 
მეორე კვირას − III შვიდეული და ა.შ.

ზემოხსენებულ საკითხზე მსჯელო-
ბა თეოლოგიურ ასპექტებს უკავშირდე-
ბა, რის გარეშეც ნაკლული წარმოდგენა 
შეგვექმნება საპასექო წლის მოდელი-
რების პრინციპებზე და რაზეც შეძლე-
ბისდაგვარად ქვემოთ ვისაუბრებთ.

ა) კვირის შვიდეულების კვირა 
დღით დაწყება

ბიბლიიდან ცნობილია, რომ შესაქ-
მეს პირველი დღე კვირა იყო, ხოლო 
მეშვიდე დღე − შაბათი. შემდგომად 
(ბიბლიური) მე-6 დღისა, ღმერთმა გა-
ნასრულა რა “საქმენი მისნი” (დაბად. 2. 
2), აკურთხა... “დღე მეშვიდე და წმიდა-
ყო იგი, რამეთუ მას შინა დასცხრა ყო-
ველთაგან საქმეთა მისთა” (დაბად. 2. 3). 
ამ მუხლების განმარტებისას წმ. იოანე 
ოქროპირი ბრძანებს, რომ: “...მეექვსე 
დღეს (ბიბლიურ პარასკევს – დკ. ბ.გ.) 
ღმერთი ქმნის რა ადამიანს, მეშვიდე 
დღეს განისვენებს, მომდევნო დღიდან 
კი (ანუ კვირიდან — დკ. ბ.გ.), რომელიც 
კვლავ პირველია, იგი ყველა ქმნილებას 

დადგენილი წესით განუჩინებს სვლას”.
სახარებიდან ვიცით, რომ მაცხოვა-

რი ჯვარს ეცვა პარასკევს, ხოლო კვირა 
დღეს კი მკვდრეთით აღდგა. წმ. იოანე 
ოქროპირის განმარტებით: მაცხოვრის 
“...ჯვარზე ვნების დღე იმიტომაც იყო 
პარასკევი, რომ ამ დღეს (ბიბლიურ 
მეექვსე დღეს, პარასკევს — დკ. ბ.გ.) 
შეიქმნა ადამიანი, და აუცილებელი 
იყო, რომელ დღესაც დაეცა იგი, იმ 
დღეს მომხდარიყო მისი აღდგენა”. 

იგივე აზრია გატარებული წმ. ეფ-
რემ ასურის სწავლებაშიც, რომელიც 
მიიჩნევს, რომ: “...მაცხოვრის აღსრუ-
ლების (ჯვარზე ვნების — დკ. ბ.გ.) დღე 
ადამის დაცემის დღეს ეთანადება”.

ზემოთქმულთან დაკავშირებით აღ-
ვნიშნავთ, რომ ხსენებულ წმიდა მამათა 
განმარტებით, ადამის ცოდვით დაცე-
მის დღედ პარასკევია მიჩნეული, და 
რომ ეს დღე (მისტიურად) უშუალო კავ-
შირშია როგორც მაცხოვრის ჯვარზე 
ვნების, ასევე ბიბლიურ მეექვსე დღეს-
თანაც. აქ იმასაც შევნიშნავთ, რომ წმი-
და მამათა სწორედ ამ სწავლებას ემ-
ყარება წმ. აბუსერიძე ტბელიც (XIIIს.), 
რომელიც საუბრობს რა მაცხოვრის 
ცხოველმყოფელ ვნებაზე, ბრძანებს: 
“...და რომელსა დღესა ექსორია ვიქმნე-
ნით, მასვე დღესა (იგულისხმება ვნების 
შვიდეულის პარასკევი — დკ. ბ.გ.) ჯერ-
იჩინა ხსნაი ჩუენი” 

და კვლავ წმიდა იოანე ოქროპირის 
სწავლებას მოვუხმობთ: “...ამგვარად, 
მაცხოვარი ჯვარზე ევნო რა პარასკევ 
დღეს, აღასრულა ცოდვით დაცემული 
ადამიანის აღდგენა და მეშვიდე დღეს 
− შაბათს განისვენა, რადგან აღარ იყო 
დარჩენილი რაიმე საქმე, რომელიც და-
ცემული ადამიანის აღდგენისთვის იყო 
საჭირო”.

შედარებისათვის კვლავ ბიბლიურ 
მეშვიდე დღეს − შაბათს გავიხსენებთ, 
როცა ღმერთი “...დასცხრა ყოველთა-
გან საქმეთა მისთა”.

შემდგომად ამისა მოიწია კვირა 
დღე, დღე, რომლითაც აღმოგვიბრწ-
ყინდა ჩვენ “...ნათელი აღდგომისა, და 
ეს ყველაფერი მოხდა (არა რაიმე შემთ-
ხვევით გარემოებათა გამო, არამედ — 
დკ. ბ.გ.) დროთა ნიშნების თანხვედრის, 
მათ შორის კავშირის გამო. სწორედ ეს 
დღე (კვირა — დკ. ბ.გ.) იყო ისევ პირ-
ველი ყოველ დროთა (დღეთა — დკ. 
ბ.გ.) შორის, რადგან, როგორც მაშინ, ამ 
დღეს (კვირას — დკ. ბ.გ.) იყო დასაწყი-
სი (ქმნული — დკ. ბ.გ.) ნათლისა, ამჯე-

რადაც კვირა დღე გახლდათ დასაწყი-
სი სულიერი აღდგომისა”; აღდგომისა, 
რომლითაც მორწმუნეებს აღმოუბრწ-
ყინდათ “...მარადიული”... “ნათელი დღე 
− პასექი საიდუმლო”... 

ამგვარად, ზემოთქმული წარმო-
აჩენს მიზეზს იმისა, თუ რატომ განაჩი-
ნა წმიდა ეკლესიამ აღდგომიდან სულ-
თმოფენობამდე კვირის შვიდეულების 
კვირა ანუ “პირველი”, “მარადიული”, 
“ნათელი” დღით დაწყება, რათა მორ-
წმუნეებმა გააცნობიერონ საღმრთო 
განგებულების ის საკითხები, რომლე-
ბიც მაცხოვრის ბრწყინვალე აღდგო-
მასთანაა დაკავშირებული.

ბ) კვირის შვიდეულების ორშა-
ბათი დღით დაწყება

აღდგომიდან სულთმოფენობამდე 
დროის ინტერვალისა და მისი შემდ-
გომი პერიოდის ურთიერთმიმართების 
გარკვევისათვის განვმარტავთ, რომ ის, 
რაც აღსრულდა ადამიანთა ხსნისათვის 
− მკვდრეთით აღდგომა და ამაღლება, 
ადამიანურ ბუნებას, დაცემული კა-
ცობრივი ბუნების აღდგენას ეხებოდა, 
ხოლო ყოველივე ის, რაც სულიწმიდის 
გარდამოსვლის შემდეგ ხდება ჩვენთ-
ვის (მართლმადიდებლური ეკლესიის 
საიდუმლოებებში მონაწილეობით), პი-
როვნებას ეხება და ადამიანის არჩევან-
ზეა დამოკიდებული.

სხვაგვარადაც ვიტყვით: წმიდა სა-
მოციქულო ეკლესიის, როგორც ქრის-
ტეს მისტიური სხეულისა და სულიწ-
მიდის სამკვიდროს, დაარსების დღედ 
სულთმოფენობის დღე მიიჩნევა, რაც 
იმაზეც მიანიშნებს, რომ საღმრთო 
განგებულებით, ადამიანთა სულიერი 
აღორძინებისათვის სულიწმიდა ძესთან 
ერთად აღმშენებლობს, რასაც მორწ-
მუნენი განღმრთობისაკენ, თითეული 
პიროვნების ღმერთთან შეერთებისაკენ 
მიჰყავს.

ზემოთქმულს წმ. გრიგოლი პალამას 
სიტყვებითაც გადმოვცემთ: “ამგვარად, 
სული წმიდა (“სხვა ნუგეშინისმცემელი” 
— დკ. ბ.გ.) არა მხოლოდ მოივლინება, 
არამედ თვით წარმოგზავნის ძეს, მა-
მისაგან წარმოგზავნილს, რითაც საჩი-
ნოვდება, რომ იგი თანაბარი ღირსები-
საა და ერთარსია და თანაშემოქმედი 
მათი, და იგივე პატივის მქონე, რაც მა-
მასა და ძეს აქვს.

ამგვარად, სულთმოფენობა კაცობ-
რიობისათვის (ვიდრე მეორედ მოსვ-
ლამდე) საბოლოო მიზანია საღმრთო 

ჩვენი მოძღვარი

მართლმადიდებლური პასექი და საპასექო წლის 
მოდელირების საკითხი



ბიულეტენი10
(დასაწყისი მე-9 გვ.)

განგებულებისა დედამიწაზე. სწორედ 
ამიტომ, დედა ეკლესიამ სულთმოფენო-
ბის მომდევნო დღიდან − ორშაბათიდან 
− დიდი მარხვის მოსამზადებელ პერი-
ოდამდე (33÷38 შვიდეულის განმავლო-
ბაში), წირვის რიგით სახარებათა გან-
წესი დაადგინა, რითაც ევქარისტიულ 
დროსა და სივრცეში მისი (სულთმოფე-
ნობის) განსაკუთრებული მნიშვნელობა 
გამოკვეთა.

მეტი სიცხადისათვის ყურადღებას 
დროისა და მარადისობის, წუთისოფ-
ლისა და საუკუნო ცხოვრების ურთიერ-
თმიმართებაზეც გავამახვილებთ.

წმ. იოანე დამასკელის სწავლებით, 
რიცხვი 7 ამქვეყნიურ, წარმავალ დროს 
ასახავს, ხოლო მე-8 დღე კი საყოველ-
თაო მკვდრეთით აღდგომისა და საში-
ნელი სამსჯავროს შემდგომ პერიოდ-
ზე, მარადიულობაზე მიანიშნებს. ამგ-
ვარადვეა წარმოჩენილი მე-8 დღე წმ. 
გრიგოლი ღმრთისმეტყველისა და წმ. 
დიონისე არეოპაგელის სწავლებებშიც. 
მათი განმარტებით, რიცხვი 8 მარადი-
ულობის სიმბოლოა.

წმიდა მამათა ზემოაღნიშნული 
სწავლების ფონზე, რიცხვების 7-ისა და 
8-ის სიმბოლური — მისტიკური ერთო-
ბა, მარადიულობასთან ეკლესიის უცი-
ლობელ კავშირს გამოხატავს, რაც იმა-
ზეც მიუთითებს, რომ უფალი ეკლესიის 
წიაღში, ყოველი ადამიანის ხსნის გზას 
სახავს, თითოეულის ამ ქვეყანაზე მოვ-
ლინებიდან მათ აღსრულებამდე. 

ამგვარად, წუთისოფელსა თუ მარა-
დისობაში ქრისტიანული ცხოვრების 
საზრისი უფლისადმი თაყვანისცემასა 
და მისდამი დაუცხრომელ ლოცვა-ვედ-
რებაში მდგომარეობს, მათ კი ერთურ-
თისაგან სიკვდილის კარიბჭე ჰყოფს, 
რის გამოც ერთგვარ მიჯნად დროსა 
და მარადისობას შორის სულთმოფენო-
ბის მომდევნო დღე − ეკლესიის წიაღში 
საუკუნო ცხოვრებისათვის მზადების 
“დღე” შეიძლება მივიჩნიოთ.

აღსანიშნავია ისიც, რომ “პარაკ-
ლიტონში” ორშაბათ დღეს ზეციური 
სამყაროს მკვიდრთა − ანგელოზთა 
ხსენება აღესრულება, რაც ამ დღის 
მარადიულობასთან კავშირზე მიანიშ-
ნებს, ხოლო წმ. გრიგოლი პალამა (აღ-
დგომისა და სულთმოფენობის დღეთა 
მსგავსად — დკ. ბ.გ.) მეორედ მოსვლის, 
საყოველთაო მკვდრეთით აღდგომის 
დღედ კვირა დღეს სახავს, რასაც მომ-
დევნო დღე, მარადიული დღე − “ცხო-
რებაჲ საუკუნოჲ ” მოსდევს. 

ამდენად, ყოველივე ზემოთქმული-
დან გამომდინარე, საცნაურდება კი-
დეც მიზეზი იმისა, თუ რატომ განაჩინა 
დედა ეკლესიამ სულთმოფენობიდან 
მომდევნო აღდგომამდე შვიდეულების 
ორშაბათი დღით დაწყება.

მაცხოვრის ბრწყინვალე აღდგომის 

დღესთან დაკავშირებული სწავლება 
უაღრესად ნათლადაა წარმოჩენილი წმ. 
იოანე ოქროპირის თხზულებებში, კერ-
ძოდ, მის შემაჯამებელ სიტყვაში წმიდა 
პასექის შესახებ. წმიდა მამა საუბრობს 
რა ზემომითითებულ საკითხზე, გან-
მარტავს:

— მაცხოვრის ბრწყინვალე აღდ-
გომის დღე “...არ მიეკუთვნება ერთ 
რომელიმე შემთხვევით დღეს, არამედ 
მისი აღნიშვნა ემთხვევა სწორედ იმ 
დროს, რომელიც რამდენიმე წინასწარ 
განსაზღვრულ ვადას აკმაყოფილებს”. 
“ეწადა რა (ცოდვით დაცემული — დკ. 
ბ.გ.) ადამიანის აღდგენა და მისი ხსნა... 
(ღმერთმა ამისათვის — დკ. ბ.გ.) სა-
თანადო ხერხი და შესაბამისი დრო გა-
მოარჩია. დრო იმისათვის, რომ დრო-
ულად შედგომოდა კურნებას, ხერხი კი 
ისეთი, რომელიც უმჯობესი იქნებოდა 
განწმენდისა და აღდგენისათვის”. 

სწორედ ამიტომ, “...ისურვა და ზუს-
ტად ისევე, როგორც პირველი ადამი-
ანის შექმნისას სუფთა (თავდაპირველი, 
წმინდა — დკ. ბ.გ.) დრო გამოიყენა,...” 
რომელიც “...შემდგომად ცოდვით და-
ცემისა შეიბღალა პირველ ადამიანებ-
თან ერთად”. ყოველივე ამას უფალი 
გვიჩვენებს დროთა სხვადასხვა ნიშ-
ნებით, რისთვისაც ახდენს კიდეც მათ 
გაერთიანებას და, საღმრთო განგებუ-
ლებით, როცა “...მოცემული შვიდეული 
(იგულისხმება ვნების შვიდეული — დკ. 
ბ.გ.) დროთა ნიშნებით სრულ თანხმო-
ბაში აღმოჩნდა ბიბლიურ შვიდეულთან, 
ანუ ერთ შვიდეულში კვლავ მოიყარა 
თავი დღეღამტოლობამ, სავსემთ-
ვარობამ და მეექვსე დღემ – პა-
რასკევმა... მხოლოდ მაშინ (იუდეველ-
თა პასექის დროს — დკ. ბ.გ.) ევნება 
ჯვარზე... და აღასრულებს ცოდვით 
დაცემული ადამიანის აღდგენასა და 
განახლებას”.

ამგვარად, “...მაცხოვარმა აღასრუ-
ლა რა ჭეშმარიტი პასექი, ვნების შვი-
დეულში თავი მოუყარა ყველა ნიშანს 
და ვადას, რომელიც ახასიათებდა ბიბ-
ლიურ შვიდ დღეს, რათა ზუსტად აღედ-
გინა ყველა გარემოება შესაქმისა. ჩვენ 
კი იმის გამო, რომ დროთა გაერთიანე-
ბა ამგვარი სიზუსტით ყოველთვის არ 
ხდება, მხოლოდ ჭეშმარიტი პასექის მი-
ბაძვით, ჩვენი შესაძლებლობების ფარ-
გლებში აღვასრულებთ ხოლმე აღდგო-
მის დღესასწაულს, რათა მივაღწიოთ 
გარკვეულ მსგავსებას მის პირველსა-
ხესთან − უფლის პასექთან”. 

წმ. იოანე ოქროპირი ეხება, ასევე, 
აღდგომის დღის გამოთვლის თარიღს, 
რომლის გათვალისწინებითაც მარტი-
ვად დავადგენთ პასექის უადრეს და 
უგვიანეს ვადებს. 

— ამგვარად, თუ სავსემთვარობა 
20 მარტს (ანუ გაზაფხულის ბუნიობის 
თარიღ-ზე, 21 მარტზე ადრე) მოიწია, 
დავუტევებთ მას და მომდევნო სავსემ-

თვარობას დაველოდებით, ხოლო თუ 
სავსემთვარობა 21 მარტს ან მის შემ-
დგომ უახლოეს დღეებში მოიწევა, მას 
ვღებულობთ. უნდა გავითვალისწინოთ 
ისიც, რომ სავსემთვარობისას არ უნდა 
იყოს კვირა დღე, ხოლო შვიდეულის 
სხვა დღე მისაღებია. მაშინ, ცხადია, 
რომ თუ 21 მარტს (დღეღამტოლობი-
სას) სავსემთვარობა (ანუ მთვარის მე-
14 დღე) დადგება, და ეს დღე დაემთხ-
ვევა შაბათს, ქრისტიანული პასექის 
უადრესი თარიღი (მისი მომდევნო 
დღე) − 22 მარტი, კვირა დღე იქნება.

ასევე, თუ მარტის სავსემთვარობა 
19 მარტს დაემთხვა, დავუტევებთ მას 
და დაველოდებით სავსემთვარობას, 
რომელიც 30 დღის შემდეგ − 18 აპრილს 
მოიწევა. ამასთან, თუ 18 აპრილი (ანუ 
სავსემთვარობა) კვირა დღეს დაემთ-
ხვა, აღდგომის დღე მომდევნო კვირა 
− 25 აპრილი იქნება, რომელიც არის 
კიდეც ქრისტიანული პასექის უგვი-
ანესი თარიღი. 

ამგვარად, აღდგომის დღესაწაული 
(ძვ.სტ-ით) 22 მარტიდან 25 აპრილის 
ჩათვლით მოიწევა, რაც სხვადასხვა 
კალენდარული წლისათვის საპასექო 
წლის ხანგრძლივობის განსხვავებულო-
ბას (ანუ დღეთა და კვირის შვიდეულე-
ბის სხვადასხვა ოდენობას) განაპირო-
ბებს. 

შედარებისათვის ვიტყვით: კალენ-
დარული წელიწადი უბრალო წელს 365 
დღე-ღამის, ხოლო ნაკიან წელს კი 366 
დღე-ღამის ტოლია, რაც, დაახლოებით, 
52 შვიდეულს შეადგენს (365=52×7+1), 
სხვადასხვა საპასექო წელიწადში კი 
შვიდეულების ოდენობა 50-დან 55-ის 
ჩათვლით მერყეობს, და აი, რატომ: 

მარტივი გათვლებით დგინდება, 
რომ თუ მაცხოვრის ბრწყინვალე აღდ-
გომის დღე ქრისტიანული პასექის უად-
რეს ვადას − 22 მარტს მოიწევა, მომ-
დევნო წელს პასექი 11 აპრილს აღინიშ-
ნება, რაც საპასექო წლის ხანგრძლი-
ვობას 55 შვიდეულით განსაზღვრავს, 
ხოლო თუ იგი ქრისტიანული პასექის 
უგვიანეს ვადას  25 აპრილს დაემთხვა, 
მომდევნო აღდგომა 9 (ან 10) აპრილს 
დადგება, რის გამოც საპასექო წლის 
ხანგრძლივობა 50 შვიდეულით განი-
საზღვრება.

აქვე დავძენთ, რომ საპასექო წე-
ლიწადი ოდენ ლიტურგიკულ დროსა და 
სივრცეში მოიაზრება და ღვთისმსახუ-
რებისაგან მოწყვეტით მასზე საუბარი 
ყოველგვარ აზრსაა მოკლებული, რაც 
თავის მხრივ თითოეული მორწმუნის 
გულისა და გონების მიწიდან მოწყვე-
ტასა და მარადისობისაკენ მიქცევის 
საქმეს ემსახურება.

თბილისის 
წმ. ალექსანდრე 

ნეველის სახელობის 
ტაძრის წინამძღვარი

